
2ème PRIX: Poésie Reo Tahiti 6ème/5ème 

Te mahana 

Ia ta’oto vau 

Poiri iho ra. 

Māramarama mai ra 

O Fēti’a mā 

O  Marama 

I roto i te Pō. 

Ia ara vau 

Māramarama iho ra. 

Pi’i mai ra 

O Marama  

O Fetū mā 

Ia ora na. 

Pāhono atu nei au  

A ta’oto maita’i. 

TEREMATE Hinarai (5°4) 

 ’Orometua  VAETUA 



3ème PRIX: Poésie Reo Tahiti 6ème/5ème 

Tō’ite 

E tua’ane tō Tō’ite 

O Tōroro 

Tei te mātete 

O Tōroro. 

Ia ora na, o vai tō i’oa ? 

O Tō’ite tō ‘u i’oa, e ‘orometua. 

O vai tō ‘oe i’oa ? 

O Tō’ite!! 

E’ere au i te ha’ama’aura’a nā ‘oe, 

A haere i te Fa’atere ra. 

Ia ora na, o vai tō i’oa ? 

O Tō’ite tō ‘u i’oa e te Fa’atere 

O vai tō ‘oe i’oa ? 

O Tō’ite!! 

Tē ha’ama’au mai ra ‘oe ia ‘u, 

E niuniu vau i tō ‘oe metua vahine. 

Ia ora na, o vai te i’oa  

O tō tamaiti ? 

O Tō’ite tō na i’oa. 

E māmā,  

tei hea ho’i tō roro ? 

Tei te mātete.  

O Tōroro. 

TETUAROA Tehatuma (5°3)       

’Orometua  VAETUA  



Coup de coeur: Poésie Reo Tahiti 6ème/5ème 

Te Tumu ‘Uru 

Nā mua roa,  

Tō na Tumu 

Taraihia ei va’a. 

I muri mai, 

Tō na Pa’a ‘Āma’a 

Tā’iri’irihia ei Tapa 

I muri a’e, 

Tō na ‘Ōmo’o 

Hāmanihia ei Rā’au 

I muri iho, 

Tō na Tāpau 

Tāpirihia te mā’o’i 

I muri a’e, 

Tō  na Rau’ere 

Pū’ohuhia te i’a 

I te hōpe’a, 

Tō na Mā’a 

‘Aihia e au. 

TAMA Moehei (5°3) 

’Orometua  VAETUA 



1er PRIX: Poésie Reo Tahiti 4ème/3ème 

Tō ‘ u fenua , tō’u ‘ananahi 
Pōpora i te fānau tahi 
Pōpora i te fati fāniu 
Vavau 

Marae Vai’otaha 
Marae Fare-Rua 
Marae Tai’anapa 

Hiro 
Marama 
Puni 

Tei hea atu ra te mau ‘ā’ai o tō ‘u mau tupuna? 
Tei hea atu ra te mau faufa’a tupuna tā tō ‘u mau tupuna i vai iho mai? 

Tē ‘imi nei au 
Tē uiui nei au 

Aita tō ‘u mata e ‘ite fa’ahou ra 
Aita tō ‘u tari’a e fa’aro’o fa’ahou ra 

Ua ha’afaufa’a-‘ore-hia 
Ua mo’e 

Tē mauiui nei 
Tē ‘oto nei 
O vai au nei i ni’a i tō ‘u iho fenua? 

Aroha mai, 
Aroha mai. 

Piha 4°5 (ATGER Cinderella, FIRUU Laura,  
   HAMBLIN Tahima, LIAO Raihana)   
 'Orometua DEBAT 



2ème PRIX: Poésie Reo Tahiti 4ème/3ème 

Te nūna’a. 

E nūna’a, e nūna’a teie. 

E nūna’a mā’ohi. 

E nūna’a ‘oa’oa. 

Nō roto mai i te repo fenua 

I hāmanihia e Taaroa. 

Te mau metua, te mau tamari’i, 

Te mau matahiapo, te feiā ‘āpī, 

Te mau tae’ae, te mau tuahine. 

Te mau fēti’i ato’a, 

Nā Ta’aroa i hōro’a mai. 

Nāna i hāmani i te fenua ‘e te ta’ata. 

Hō’ē fenua, hō’ē nūna’a. 

Nūna’a ‘oa’oa. 

                            Himeneau a RIMA-TANOA, 3°5   

   'Orometua TERIIPAIA 




